
 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

  
  ۷۰/۸۰/۲۰۲۵            صادق  محمدسمیع ژباړه:

 

 نه   کله هېڅ یا اوس یا
 

 برخه   دوهمه
 

 
 

  هغومره  کړو، پټي سترګې خپلي چي څومره هر کړو. پټې سترګې څخه حقیقت غمجن دې  له موږ که ده فایدې  بې دا
 راکړي.  ګوزار رحمه  بې سخت، لا ته موږ حقیقت به
  غوښتني   د  جوړښت فډرالي   بېل  یو د  چي  راکړئ  اجازه  ته موږ  ده روانه  غمیزه دا چي  کي پړاو  مهم  او نازک  دې په
  او   ژوند  د  لپاره   مسلمانانو  د  هند  د  چي  کومه  وکړو  غوښتنه  ملاتړ  فعال  او  خواخوږۍ  عملي  د  څخه  تاسو  له  موخه  په

 ده. سوې تشریح لاندي چې څنګه لکه لري، حیثیت مرګ
 یوه   د   دا  بلکه،  دئ  کور  ملت  واحد  یوه  د  هم   نه  دئ؛  نه  نوم  هېواد  واحد  یوه  د  دئ،  موجود  نن  دا  چې  څنګه  لکه  هند،

 دئ.  سوی جوړ لخوا انګرېزانو د  ځل لومړي په کي، اوږدو په تاریخ د  چي دئ، نوم دولت
 انګرېزي   تر  څخه  پیل  له  تاریخ  د  بلکه  ول،  نه  برخه هند  د  چي  دا  یوازي  نه  چې  دي،  شامل  ولسونه  داسي  کي  دې  په

 دئ.  ئې ساتلی او درلود حیثیت  قومي جلا تل ئې پوري دورې
 یو.   میلیونه  دېرش   شاوخوا   مسلمانان  موږ  څخه،  نفوس  ټول  میلیونه  څلوېښت  نژدې  د  کي، ولایتونو  شمالي  پنځو  په  هند   د

  او  اساسي   په   سره  هند  پاته  له   قوانین،  نکاح  او  وارثت  میراث،  د   نظام،   اقتصادي  دودونه،  تاریخ،   کلتور،  دین،  زموږ
 دي.  متفاوت ډول بنسټیز

 هڅوي،  ته  قربانیو  سترو  کي  دننه  په  ولایتونو  دې  د  وروڼه  دیني  میلیونه  دېرش  دا  زموږ  چي  ارمانونه  او  ارزښتونه  هغه
 وربخښي. الهام ته هندوانو چي کوم لري توپیر بنسټیز سره ارزښتونو هغو له
 غځېږي. پوري جزئیاتو خورا تر ژوند  د زموږ بلکه محدودوي، نه اصول بنسټیز یوازي توپیرونه دا

 متفاوت هم لباس او خواړه حتی کلیزي، دودونه، ملي زموږ کوو. نه نکاح سره بل یو خورو؛ نه خواړه ځای یو موږ
 دي. 

  ترمنځ   هندوانو  او  مسلمانانو  د  چي  کوي،  ئې  کتونکي  سطحي  ځینې  چي   څنګه  لکه  ده،  مقایسه  احمقانه  او  ځایه  بې  یو  دا
 کوي. پرتله سره توپیرونو ترمنځ پروټسټانټانو او کاتولیکانو رومن د توپیرونه

 اصولي  په  او  بنسټیزآ  دوو  د  هندوان  او  مسلمانان  خو دي؛  برخه  مسیحیت  نظام،  دیني  یوه  د  پروټسټانټان  او  کاتولیکان
 دي.  پیروان نظامونو دیني متفاوتو توګه

 کلیسا   مدني  یو  بلکه  کي،  منځ  په  مسیحیانو  د  لکه   ده،  نه  خبره  نظر  شخصي  د  دین  کي،  حالت  په  هندوانو  او  مسلمانانو  د
 ټاکي. قوانین لارښود ژوند د لپاره پیروانو خپلو د پوري مرګه تر څخه زیږون له چي ده،
 هندي  سوي  وړاندیز  د  لخوا  دښمنانو   یا  دوستانو  د  لرو،  ځانګړتیاوي  ملي  خپل  چي  مسلمانان،  پاکستان  د  موږ،  که

 سو. اقلیت یو وړاندي پر تنو څلور هر د به موږ نو کېږو،  غولول  لارې له اتحادیې فدرالي 
 ږغوي.  زنګ نابودۍ ابدي د لپاره ملت مسلمان د هند د  چي ده شیبه هغه دا
  ټول  د چې یو، میلیونه  دېرش موږ چي وکړو یادونه ته تاسو راځئ لپاره، درک بشپړ د فاجعې راتلونکې نږدې دې د

 جوړوو. برخه لسمه شاوخوا نړۍ اسلامي
  د   چنده  څلور  سیمه  ټولیزه  دي،  ټاټوبي  اصلي  زموږ  چي  کوم  ،  دئ  سوی  جوړ  ترې  پاکستان  چي  واحدونو  پنځو  هغو  د

 ده.  کچه په فرانسې د چنده دوه او جرمني د چنده درې ایټالیا،
  ایټالیا  او  فرانسې  د  او  هسپانیې،  د  چنده  دوه  سلطنت،  د  کاناډا  د  چنده  څلور  ټولني،  د  آسټرالیا  د  چنده  اوه  نفوس  زموږ

 دئ.  مساوي سره یوه هر له
 کړي.  دي و سي، کولای مخالفت خبرو دې  د  که چي  ننګوو څوک هر موږ واقعیتونه، او حقایق سخت دي،  حقایق دا
  او  جلا  یو  نه  هند  پاته  له  مسلمانان،  پاکستان  د  موږ،  چي   کوو  ادعا  دا  زغرده  په  وېري  له  پرته  موږ  بنسټونو  همدې  په

 وکړي. ژوند چي  لري حق هر او کوي، ژوند ملت هندوانو د چي چیرته لرو، حیثیت ملي بېل
 وکړو. غوښتنه پیژندني  حیثیت ملي جلا یو د لارې له  قانون  اساسي فدرالي جلا د باید چي یو، مستحق موږ نو

  هندوانو،  او  انګرېزانو  قوتونو،  سترو  نورو  دوو  د  خبره  دا  ورسره  کوو،  وړاندي  ته  مسلمانانو  هند  د  غوښتنه  دا  چي  موږ
  بدن  د  زموږ  چي  کړي  درک  دا   باید  دوی   دي.  ښکېل  کې  بهیر  په  حل   د  راتلونکي  د  هند   د   چي   رسوو،  هم  ته  حضور

 شمالي   ستر  پنځه  زموږ  که  لري.  اړه  پورې  دې  په  نه هوسای  او  موجودیت  زموږ  ده.  تړلې  دې  په  بقا  ټوله  روح  او
 وي.  فاجعه لویه یوه لپاره ټولو د بلکه نه، لپاره زموږ  یوازې به دا سي، یوځای سره  فدراسیون  له هند ټول د ایالتونه

 وګر برخه  اتحادیې فدرالي هندټول د ایالتونه  شمالي پنځه دا زموږ که
 هرې  او  مذهب،  هر  قوم،  هر  د  هند  د  شموله  په  هندوانو  او  انګرېز  د  بلکه  وي،  تباهي  لپاره  زموږ  یوازې  نه  به  دا  ځي،
 وي. فاجعه یوه لپاره، ګټې

  منطقي   او  عادلانه  یوه  ځای،  پر  لاريحل  سوي  وړاندیز  د  چي  کله  ده،  مهمه  لا  وخت  هغه  توګه  ځانګړي  په  خبره  دا  او
  قومونو  دواړو باید دا او کښېږدي؛  بنسټ سولي تلپاتې یو د لپاره )برصغیر(  وچي لویي دې د چې وي، موجوده بدیله

 سي. تابع قوم بل د  قوم یو چي دې له پرته ورکړي، زمینه ودي لوړي د ته
  کشمیر،  صوبه(، )افغاني ولایت  سرحدي لوېدیځ شمال د پنجاب،  ، واحدونو اکثریتيمسلمان پنځو دغو د لاره بدیله دا

 دي.  جوړول  اتحادیې فدرالي جلا یوې د بلوچستان، او سند
  افکارو   د  نه  بهر  له  چي  ولوبوي،  رول  دولت  مزاحمتي  قوي  یوه  د  به  اتحاد  فدرالي  مسلمانانو  د  کي  لوېدیځ  شمال  هند  د
 ژباړڼ( ده:  کړې  ته  افغانستان ګومان  غالب په  اشاره ئې )دلته   وي.  سپر به  وړاندې پر یرغل  ډول  هر وسلو  یا
 رسوي.  ونه   زیان  جدي  هېڅ  ته  تناسب   نفوسو  د  ترمنځ  هندوانو  او  مسلمانانو  د  کي  هند  پاته  په  به   جوړېدل  فیدراسیون  یوې  داسې  د

  خوشحال  او  ځواکمن  آزاد،   یوه  له  دوی  چي  ده  غوره  ډېره  دا   هم  مخي  له  مصلحت  د  والۍ  سیاست  هندي  او  بریتانوي  د
 ولري.  قانون اساسي جلا خو ورته سره هند  له  چې ملت داسي یو ولري، تړاو ملګرتیا د سره ملت مسلمان

 دئ.  وړ منلو د  اتحاد فدرالي جلا ټاټوبیو د زموږ یوازې ته موږ
  کلنۍ   په  لیګ  مسلم  د  کال  م  ۱۹۳۰   د  اقبال  محمد  سر  ډاکټر  چي  لري  توپیر   بنسټیز  سره  وړاندیز  هغه  له  غوښتنه  دا

 وو. کړی کي وینا صدارتي په کي غونډه
  وړاندیز   جوړېدو  دولت  ګډ  یوه  د  توګه  په  واحد  یوه  د  فدراسیون  د  هند  ټول  د  او  کېدو  ځای  یو  د  ولایتونو  دې  د  هغه

 ولري.  اتحادیه فدرالي  جلا خپله باید ولایتونه  دا چي وایو موږ خو وو، کړی
  برخه   اتحاد  فدرالي  داسې  یوه  د  مسلمانان،  موږ،  چېري  که  سي  نه  را  ارامي  او  سوله  هېڅکله  به  کې  هېواد  دې  په

 سو  نه  قیادت  روح  خپلي  د  او  ټاکلای  سو  نه  برخلیک  خپل  موږ  چي  چیري  وي،  لاندې  واک  تر  هندوانو  د  چي  وګرځو
 کولای. 

